Кушымта № 10

Зирәкләр бәйгесе
(4 нче класста класстан тыш чара)

Сафиуллина Әлфия Нурулловна

Арча шәһәренең 1 нче урта мәктәбе
укытучысы

Уен тәртибе:

1 нче тур. Сүз төркемнәре буенча сорауларга җавап бирү.

2 нче тур. Ф.Яруллинның “Зәңгәр күлдә ай коена” әсәре буенча сорауларга җавап бирү.

3 нче тур. Рәсем конкурсы. Рәсемнәрне истә калдырып, бирелгән сорауларга җавап бирү.

4 нче тур. Капитаннар ярышы. Мәкальнең ахырын әйтеп бетерү.

Уен барышы:

1 нче тур.

Сораулар.

1.Татар алфавитында ничә хәреф бар?

2.Кайсы хәрефләр аваз белдерми?

3. Нинди сүзләр синоним дип атала?

4. Омонимнар нәрсә ул?

5.Газета-журнал, кинофильм, әдәби әсәр исемнәре ничек языла?

6.Исем сүз төркеме нәрсәләр белән төрләнә?

7.Татар телендә ничә килеш бар?

8.-ка, -кә, -га, -гә кушымчалары кайсы килешнеке?

9. Кайсы килешнең кушымчасы юк?

10. Иң күп кушымча кайсы килештә?

11.Сыйфат нәрсәне белдерә?

12. Сыйфатның нинди дәрәҗәләре була?

13.Алмашлык төркемчәләрен әйтегез.

14. Сан нинди сорауларга җавап бирә?

15. Нинди саннар була?

16.Боерык фигыльгә мисаллар китерегез.

17. Фигыльнең нинди заманнары була?

18. Дәвам итегез: Әйт әле...

19. Дәвам итегез: Әйдәле,...

20. Җөмләнең баш кисәкләрен әйтегез.

2 нче тур.

Сораулар.
1.Ай суны кайчан коенган?

2.Ай ничек коенган?

3. Коенганнан соң ул нишли?

4. Ай чәчәкләрнең ниндиләрен җыя?

5. Ай күккә ничек күтәрелә?

6. Җил нигә уяна?

7.Дулкыннар нигә уяна?

8.Судан атылып чыгыйм дигәндә, ай белән нинди хәл була?

9. Айның ярдәм соравын иң беренче кем ишетә?

10.Ул ярдәм итмәскә нинди сәбәп таба һәм ни өчен?

11. Айның икенче тапкыр кычкыруын кем ишетә?

12. Гөберле бака ярдәме өчен Айдан нәрсә таләп итә?
13. Ай ни өчен ялганлаудан баш тарта?

14. Айны кем коткара?

15. Кыз ни өчен йөгерә-йөгерә өенә кайта?

16.Кызның миңнәре кая киткән?

3 нче тур

Рәсем конкурсы.
4 нче тур.

1 нче командага мәкальләр.

1.Дөнья – йозак, (ачкычы – белем).

2.Балык сусыз торалмый, (кеше дуссыз торалмый).

3.Тырыш бала –эх, яхшы, (ялкау бала –фу, шакшы.)

4. Кунаклы йорт – (хөрмәтле йорт).

5.Яхшылык күрәсең килсә, (яхшылык ит).
6. Алтыда белгән туган телең (алтмышта да онытылмас).
7. Усал тел кыш кебек, (яхшы тел яз кебе).
8.Тел әйтә алмаганны (җыр әйтер).

9.Укымаган бала бер телле, (укыган – ике телле).

2 нче командага мәкальләр.

1.Үзеңнән яман белән (дус булма).

2. Кунак ишегеңне ачса, (син йөзеңне ач).

3. Акыллы эше белән, (ахмак – сүзе белән).

4. Явызлыкка өйрәткән кешедән (ерак тор).

5.Туган телне кадерләгән халык (үзе дә кадерле булыр).

6. Аз сүз белән (күпне әйт).

7. Мәкаль җыймыйм – (акыл җыям).

8.Җырны берәү шатлыктан, (берәү кайгыдан җырлый).

9. Әйберне тану – (файдасын табу).

“Зирәкләр бәйгесе”

Арча шәһәре 1 нче урта мәктәбенең 4 нче классында үткәрелгән класстан тыш чара)
